
Ushbu toʻplam Oʻzbekiston Respublikasi Oliy ta’lim, fan va innovatsiyalar vazirining 2024-yil 27-
dekabrdagi 490-son buyrugʻi bilan oliy ta’lim tashkilotlari hamda ilmiy tashkilotlarda 2025-yilda 
oʻtkaziladigan xalqaro va respublika miqyosidagi ilmiy anjumanlar, simpoziumlar, seminarlar va boshqa 
ilmiy hamda ilmiy-texnik tadbirlar roʻyxati 2-ilovasiga muvofiq tasdiqlangan – 2025-yilda xalqaro 
miqyosida oʻtkaziladigan ilmiy va ilmiy-texnik tadbirlar rejasi asosida Samarqand davlat veterinariya 
meditsinasi, chorvachilik va biotexnologiyalar universiteti Nukus filialida 2025-yil 13-noyabr kuni – 
“Veterinariya meditsinasi va chorvachilikdagi dolzarb muammolar va ularning yechimlari” 
mavzusida oʻtkazilgan Xalqaro ilmiy va ilmiy-texnik konferensiyasi materiallari asosida tuzilgan.  

Konferensiyada, veterinariya sohasida faoliyat olib borayotgan universitet va filialarning professor-
o‘qituvchilari, ilmiy markazlarning va insitutlarning ilmiy xodimlari, doktorantlar, magistrantlar, iqtidorli 
yosh tadqiqotchilarning ilmiy-tadqiqot ishlariga bagʻishlangan maqolalar oʻrin olgan  

Toʻplamga kiritilgan maqolalar materiallarining toʻgʻriligi va haqqoniyligiga mualliflar mas’ul 
hisoblanadi.  

© Samarqand davlat veterinariya meditsinasi, chorvachilik va  
biotexnologiyalar universiteti Nukus filiali, 2025  

© “Golden Print Nukus” nashriyoti, 2025 

OʻZBEKISTON RESPUBLIKASI MINTAQASIDAGI ILIQ VA CHUCHUK SUV 
HAVZALARINING TAVSIFI 

 
Mamatov X.A., Ubaydullaeva G., Allamuratova B., Jumanazarova G.A. 

Samarqand davlat veterinariya meditsinasi, chorvachilik va biotexnologiyalar universiteti  
Nukus filiali 

 
Kirish. Oʻzbekistondagi daryolar, asosan, togʻlardagi qor va muzliklardan hamda yomgʻir 

suvlaridan toʻyinadi. Oʻzbekiston hududini kesib oʻtuvchi eng katta suv arteriyalari boʻlmish Sirdaryo 
va Amudaryo hamda ularning irmoqlari Oʻzbekistondan tashqarida boshlanadi. Oʻzbekistonning yirik 
daryolari: Norin, Qoradaryo, Soʻx, Chirchiq, Zarafshon, Surxondaryo, Qashqadaryo, Sheroboddaryo. 
Ularning koʻpchiligi faqat oʻrta va quyi oqimida Oʻzbekiston hududidan oʻtadi. Daryo, odatda, 
relyefning choʻziq pastliklarida — vodiylarda oqadi, uning eng past qismi oʻzan, daryo suvi 
koʻpayganda oʻzandan chiqib bosib ketadigan vodiy tubining oʻzanga tutash qismi esa kayir yoki qayir 
terrasasi deyiladi. Oʻzanlarda chuqur va sayoz joylari almashinib boradi. Oʻzanning eng chuqur 
joylari — farvater, oqim tezligi eng katta boʻlgan joylari esa tezoqar joy deyiladi.  

Daryoning flora va faunasi bentos, plankton va nektondan iborat. Daryo tubining tuzilishiga 
qarab qar xil daryo tubi hayvonlari uchraydi. Daryoning sekin oqadigan qismida yuksak   suv 
oʻsimliklari uchraydi. Suv oʻtlar  va  toshlar orasida koʻplab mayda jonzotlar yashaydi. Erkin suzadigan 
planktonlarga yarim mikroskopik va mikroskopik hayvonlar (mayda qisqichbaqasimonlar, kolovratka) 
va suvoʻtlar (fitoplankton) kiradi. Nektonga oqimga qarshi suza oladigan baliqlar mansub. Daryolarning 
quyi qismi va ularning deltalari baliqqa boy. Daryoda suv omborlari barpo qilish planktonlarning sonini 
oshirdi. Toʻgʻon va gidrouzellar qurilishi ovlanadigan oʻtkinchi baliqlarning (ayniqsa losossimon va 
osyotrsimonlar) tabiiy migratsiyasiga toʻsqinlik qiladi va koʻpayishiga halaqit beradi. Daryolarning 
sanoat va xoʻjalik oqova suvlari bilan ifloslanishiga yogʻoch chiqindilari, shuningdek, mineral oʻgʻitlar 
va zaharli kimyoviy moddalarning qoʻshilishi ham salbiy taʼsir koʻrsatadi.  

Orol dengizi. Taxminan 60 yil oldin Orol dengizi dunyodagi toʻrtinchi va Markaziy Osiyodagi 
eng katta dengiz edi. Oʻzbekiston va Qozog’iston hududlarida joylashgan dengiz baliqchilik sanoatining 
markazi va ajoyib dam olish joyi boʻlgan. Odamlar  dengizda  suzish, qumli plyajda quyosh botishini 
tomosha qilish uchun respublikaning barcha hududlaridan kelishgan. Afsuski, texnogen falokat tufayli 
(sabablari hanuzgacha tortishuvlarga sabab boʻlgan), dengiz tez quriy boshladi.  Natijada, dengiz ikki 
qismga boʻlinib, qisqargan, oldingi tubida shoʻr botqoqlari boʻlgan jonsiz Orolqum choʻlini qoldirdi. 

Zarafshon oʻrta va quyi oqimda Samarqand va Navoiy viloyatlaridan oqib keladigan sanoat, 
kommunal-maishiy va kollektor – drenaj suvlarini qabul qiladigan kollektorga aylanadi. Daryoga 
Chigʻanoq kollektori oqova suvlari quyilganidan keyin uning suvi tarkibida ammoniy va nitrit azoti, 
fenollar va neft mahsulotlari koʻpayadi, yuqori toʻyingan pestitsidlar miqdorining oshishi ham  
qaydetilgan. 

Bugungi kunda Aydarkoʻlning turli hududlarida suvdagi tuz miqdori 4-16,5 g/l gacha, oʻrtacha 
10,2 g/l ni tashkil etadi. Suvning shoʻrlanish darajasi 3,2-12,2 g/l gacha oʻzgaradi.  

Shoʻrkoʻl suv omborining biogen elementlari azot va fosfordir. Azot koʻrsatgichi suv 
omborining ochiq joylarida 0,01-0,03 mg/l, fosfor koʻrsatkichi 1,001-0,003 mg/l. Ammo, Konimex 
kollektori va Zarafshon daryosi orqali keladigan suvda azot 0,1 mg/l, fosfor 0,05 mg/l ni tashkil qiladi. 
Lekin suvning asosiy qismi Amu-Buxoro kanali orqali quyiladi. Suv havzasi muhitining koʻrsatgichi  
pH suv sifatini aniqlashda indikator boʻlib, pH - 7,0 da neytral muhit, pH - 7,0 dan yuqori boʻlsa ishqori 
muhit (alkoloz) va pH - 7,0 dan kichik boʻlsa kislotali muhit (atsidoz) hisoblanadi. Shoʻrkoʻl suv 
omborining pH koʻrsatkichi 7,8-8,2 gacha tebranib turadi. Shoʻrkoʻl koʻli oʻrnida suv ombori tashkil 
qilingandan soʻng, uning gidrologik va gidrobiologik holati oʻzgarib, ixtiofaunasi, ozuqa bazasi ham 

ancha boyidi. Shoʻrkoʻl suv omborining fizika - kimyoviy rejimi gidrobiontlar uchun qulay muhit 
hisoblanadi. 

Toʻdakoʻl оmbor suvining pH koʻrsatkichi 7,6 – 8,2 ga teng umumiy mineralizatsiyasi xlorid-
sulfatli suv sinfiga, kalsiyli suv guruhiga mansubdir. Barcha suv ombori baliqlarning asosiy ozuqa 
ob’yekti yuqori darajali suv oʻsimliklari, suv oʻtlari, fitoplankton, zooplankton, zoobentos hisoblanadi. 
Zarafshon daryosi ixtiofaunasi 7 oilaga mansub, 31 tur (kenja tur) baliqdan, Shoʻrkoʻl suv ombori 
ixtiofaunasi 4 oilaga mansub, 18 tur (kenja tur) baliqdan, (ularning 12 turi ovlanish ahamiyatiga ega 
boʻlgan baliqlardir) va Tudakoʻl suv ombori ixtiofaunasi 7 oilaga mansub 31 tur baliqdan iborat. 

    Navoiy viloyatida suv havzalari bioresurslaridan oqilona foydalanib baliqchilik tarmogʻini 
rivojlantirish mumkin. Viloyat hududida baliqchilik tarmogʻini rivojlantirish imkoniyatiga ega boʻlgan 
suv sigʻimi 250 – 260 mln.m3, maydoni 2516 ga ni tashkil qiladigan Shoʻrkoʻl suv ombori, suv hajmi 
1,2 mlrd/m3, maydoni 22 ming/ga teng boʻlgan Toʻdakoʻl suv ombori hamda Aydar-Arnasoy koʻllar 
tizimiga (180 ming/ga) kiruvchi maydoni 140 ming/ga boʻlgan Aydarkoʻl koʻli joylashgan. 

Xulosa. Respublikadagi yirik suv havzalariga ega boʻlgan Navoiy viloyati, baliqchilik 
tarmogʻini ilmiy asosda rivojlantirishi uchun katta qoʻlayliklarga ega. Mavjud imkoniyatlardan oqilona, 
zamon talablaridan kelib chiqqan holda, yuksak texnologiyalar asosida ishlar tashkil etilsa, viloyatimiz 
aholisini sifatli baliq mahsulotlari bilan ta’minlashdek dolzarb muammo oʻz yechimini topadi deb 
hisoblaymiz. 

